
Cyfle i Ymuno â Chorws Cymunedol Gaeaf/Gwanwyn 2020 WNO (De)  

Mae WNO yn falch o gyhoeddi cyfle arall i ymuno â'r Corws Cymunedol yn syth ar 

ôl ein Dathliad Nadolig 2019, sydd unwaith eto yn agored i gantorion heb 

glyweliad. 

 

O Nigeria i Norfolk, mae cymdeithasau ledled y byd ac ar hyd yr oesoedd wedi 

dathlu neu goffáu camau a digwyddiadau allweddol bywyd trwy gyd-ganu.  Bydd 

'Seiniau'r Tymhorau' yn mynd â'n cantorion a'n cynulleidfaoedd ar daith gorfforol 

wrth i ni gamu drwy amser ar hyd oes bywyd yn dathlu'r cylch bywyd a'r tymhorau 

mewn perfformiad promenâd o gwmpas Canolfan Mileniwm Cymru.  

 

Byddwn yn croesawu'r wawr, yn mynd yn ddi-wahoddiad i ambell briodas, codi'n 

gwydrau i'r cynhaeaf, swatio dros y Nadolig ac yn dathlu'r Flwyddyn Newydd yn 

ystod ein taith wrth i ni ganu ystod arbennig o arddulliau cerddorol o amryw o 

genhedloedd ar hyd y ffordd.  

 

Os oes well gennych chi sefyll yn llonydd a chanu mewn repertoire cwbl glasurol 

mewn harmoni pedwar rhan hyfryd - NID yw'r Corws Cymunedol penodol hwn ar 

eich cyfer chi!!   

 

Yn ymuno â ni yn y prosiect perfformio arloesol hwn fydd y cyfarwyddwr, Deborah 

Cohen, a'r dylunydd, Catherine Morgan, yn darparu cantorion â phrofiad operatig 

yn cyfuno cerddoriaeth, symudiad ac ambell ennyd o anhrefn wrth i ni ddathlu 

bywyd dynol, a llenwi'r Ganolfan â cherddoriaeth galonnog o Affrica, Palestina ac 

America ochr yn ochr â repertoire mwy traddodiadol - cymysgedd go iawn o 

arddulliau ac ieithoedd. 

 

Yn arwain y tîm cerddoriaeth fydd y diatal, Kate Woolveridge, Meistr ein Corws 

Cymunedol, ynghyd â'r pianydd, Nicki Rose, a fydd yn cael cwmni unawdydd 

WNO, ac unigolion proffesiynol eraill o WNO yn ystod y broses.   Ar gyfer y 

perfformiadau olaf, byddwn yn cael cwmni band bach o chwaraewyr teithiol yn 

cefnogi ein cwmni o gantorion.  

 

Daw'r prosiect i ben gyda dau berfformiad yng Nghanolfan Mileniwm Cymru dros 

benwythnos y 28ain a'r 29ain Mawrth 2020. (Gweler dyddiadau'r ymarferion a'r 

perfformiadau isod). 

 

Oherwydd natur y prosiect hwn, mae gennym hyd at 60 lle ar gael i gyfranogwyr.   

Bydd y llefydd yn cael eu neilltuo ar sail y cyntaf i'r felin. Er mwyn i ni allu olrhain 

ceisiadau yn cynnwys yr amser derbyn a'r drefn derbyn, byddwn yn derbyn 

ceisiadau ar-lein yn unig ar gyfer y prosiect hwn.     

 

Pwy all gymryd rhan? 

I fod yn gymwys ar gyfer y cyfle hwn, rhaid i chi fod: 

 

- yn 18 oed neu'n hŷn 

- Yn gallu cymryd rhan mewn perfformiad ar ddull promenâd yn gyfforddus a 

gallu dringo'r grisiau i Stiwdio Weston (llawr cyntaf). 

- Yn ymroddedig, ac yn gallu mynychu'r holl sesiynau ymarfer isod (caniateir 

colli hyd at 1 sesiwn ymarfer wedi'i threfnu ymlaen llaw (sesiwn o 3 awr) os 

yw hynny'n gwbl angenrheidiol) 

 D.S. - Rydym yn deall mai ar adegau y gall amgylchiadau annisgwyl megis 

 salwch eich atal chi rhag mynychu ymarfer(ion), fodd bynnag petai angen i 

chi  fethu mwy nag un sesiwn sydd y tu hwnt i unrhyw absenoldebau 

cytunedig, yna  mae'n bosibl  na fyddwch yn gallu cymryd rhan yng 

ngweddill y prosiect. 

- Ar gael trwy gydol penwythnos y perfformiad (dydd Sadwrn 28 a dydd Sul 

29 Mawrth 2020)  

 

NID oes rhaid i chi gael clyweliad i gymryd rhan yn y prosiect hwn.  Er bod y gallu 

i ddarllen cerddoriaeth bob amser yn ddefnyddiol, nid yw'n hanfodol ar gyfer y 

prosiect hwn.  Bydd rhai darnau o gerddoriaeth yn cael eu canu'n rhannol, bydd 

rhai yn unsain ac eraill wedi'u rhannu'n rannau.  Ar gyfer y perfformiad olaf,  bydd 

cantorion yn perfformio heb gopïau o'r gerddoriaeth.  

  

Sut ydw i'n ymuno?  

I gofrestru'ch diddordeb yn y prosiect hwn, cwblhewch y ffurflen gais ar-lein sydd 

ar wefan Opera Cenedlaethol Cymru: 

wno.org.uk/take-part/community-chorus/community-chorus-south  

 

Rhaid cyflwyno'r ceisiadau erbyn 5pm ar ddydd Llun 18 Tachwedd 2019.  

 

Ar y ffurflen mae blwch i chi nodi manylion unrhyw gyflyrau meddygol sydd 

gennych.  Drwy roi'r wybodaeth hon i ni (a fydd yn cael ei thrin yn gyfrinachol) 

gallwn ystyried a allwn ddarparu'r isadeiledd sy'n ofynnol (cyfleusterau ac 

adnoddau dynol) i'ch galluogi chi, a'ch cyd-aelodau yn y côr, i gymryd rhan yn y 

prosiect yn ddiogel.  

 

Noder, ni fyddwn yn rhoi ystyriaeth i geisiadau sydd wedi dod i law ar ôl y 

dyddiad cau.   

Cewch wybod a yw eich cais wedi bod yn llwyddiannus dros e-bost cyn gynted â 

phosibl ar ôl y dyddiad hwnnw.  

 

Atodlen  

 

Dydd Llun 18 Tachwedd 5pm  Dyddiad cau derbyn ceisiadau ar-lein 

 

Dydd Gwener 22 Tachwedd  Bydd WNO yn hysbysu'r holl ymgeiswyr a 

yw       eu ceisiadau wedi bod yn llwyddiannus 

erbyn       y dyddiad hwn 

 

Dydd Gwener 6 Rhagfyr   Dyddiad cau derbyn derbyniadau a  

      ffioedd y prosiect 

 

  

https://wno.org.uk/take-part/community-chorus/community-chorus-south

Ymarferion: 

 

Dyddiad Amser Gweithgaredd 

Sul 19 Ion 2020 10 – 1 pm a 2 – 5 pm Ymarferion cerddoriaeth 

(1 a 2) 

Sul 26 Ion 2020 10 – 1 pm a 2 – 5 pm Ymarferion cerddoriaeth 

(3 a 4) 

Sul 2 Chwe 2020 10 – 1 pm a 2 – 5 pm Ymarferion cerddoriaeth 

(5 a 6) 

Sul 9 Chwe 2020 2 – 5 pm Ymarferion cerddoriaeth 

(7) 

Sul 16 Chwe 2020 2 – 5 pm Ymarfer: cerddoriaeth a 

llwyfannu 

Sul 23 Chwe 2020 2 – 5 pm Ymarfer: cerddoriaeth a 

llwyfannu 

Sul 1 Maw 2020 2 – 5pm  Ymarfer: cerddoriaeth a 

llwyfannu 

Sul 8 Maw 2020 2 – 5pm Ymarfer: cerddoriaeth a 

llwyfannu 

Sul 15 Maw 2020 2 – 5 pm Ymarfer: cerddoriaeth a 

llwyfannu 

Sul 22 Maw 2020 10 am – 1 pm Galwad cerddoriaeth i 

gantorion ac offerynwyr 

 2 – 5 pm Ymarfer y Perfformiad ar 

ei Hyd 

Iau 26 Maw 2020 i'w 

gadarnhau 

Gyda'r nos Ymarferion ychwanegol 

posibl i'w cadarnhau 

Gwe 27 Maw 2020 i'w 

gadarnhau 

Gyda'r nos Ymarfer ychwanegol 

posibl i'w gadarnhau 

Sad 28 Maw 2020 Yn y prynhawn a gyda'r 

nos, yr union amseroedd 

i'w cadarnhau 

Ymarfer gwisgoedd 

Sul 29 Maw 2020 Yr union amseroedd i'w 

cadarnhau, ond byddwn 

wedi gorffen cyn 7.00pm 

Perfformiad (1) 

Perfformiad (2) 

 

Cynhelir yr holl ymarferion a'r perfformiadau yng Nghanolfan Mileniwm Cymru.  

 

DS Bydd gofyn i chi gyrraedd Canolfan Mileniwm Cymru 30 munud cyn 

unrhyw rai o'r amseroedd galw uchod er mwyn dechrau ar y weithdrefn 

mewngofnodi i gael mynediad at yr ardal(oedd) ymarfer y tu ôl i'r llwyfan.  Bydd 

amseroedd galw ar gyfer yr ymarferion a'r perfformiadau olaf yn cael eu 

cadarnhau yn agosach at yr amser. 

 

Noder y gallai sawl achos o brydlondeb gwael ar gyfer yr ymarferion eich atal chi 

rhag parhau â'r prosiect yn ôl penderfyniad staff WNO.  

Natur y perfformiad(au) 

Fel y nodwyd uchod, bydd prosiect Seiniau'r Tymhorau WNO yn cael ei 

berfformio yng nghynteddau Canolfan Mileniwm Cymru ac yn Stiwdio Weston.  

Bydd y Corws Cymunedol yn symud o gwmpas trwy gydol y perfformiadau a fydd 

yn dod i ben yn Stiwdio Weston.  Ar ôl cyrraedd Stiwdio Weston, bydd y 

perfformwyr yn canu ar eu traed.   

 

Yn ogystal, bydd gofyn i gantorion fod yn gyfforddus o flaen cynulleidfa, yn gallu 

dysgu geiriau, a cherddoriaeth yn hyderus fel nad ydynt yn ddibynnol ar daflenni 

geiriau ac yn gallu dilyn cyfarwyddyd gan Feistr y Corws Cymunedol ac unrhyw 

aelod arall o staff WNO sy'n gweithio ar y prosiect.  

 

Mae'r prosiect hwn yn ffurfio rhan o raglen flynyddol WNO, a bydd tîm 

cerddoriaeth y Corws Cymunedol yn gweithio gyda'r grŵp i gyrraedd y lefel o 

ragoriaeth y mae'r cwmni yn adnabyddus amdani. Bydd hwn yn gyfle i ddysgu 

gan hyfforddwyr llais blaenllaw ac unigolion proffesiynol creadigol a cherddorion, 

ac yn gweithio ar bob agwedd ar berfformio.  Er mwyn cyrraedd y safon hon, 

rydym yn disgwyl i gantorion fod yn gydwybodol yn ystod ymarferion, yn 

annibynnol, yn gallu canolbwyntio a dilyn cyfarwyddiadau. Rydym hefyd yn 

disgwyl i gantorion gyrraedd yn brydlon i ddechrau gwaith yn syth ar ddechrau'r 

sesiynau ymarfer (a chewch eich gwobrwyo gydag egwyl te hanner ffordd 

drwodd, gyda bisgedi a jaffa cakes ... ffefryn i WNO!).  

 

A oes cost?  

Mae cost o £25 fesul canwr i gymryd rhan yn y prosiect hwn, sy'n daladwy ymlaen 

llaw. Unwaith y cynigir lle i chi, bydd WNO yn gofyn am daliad, naill ai drwy siec 

neu drafodiad banc, i ddiogelu'ch lle. 

  

Yn ogystal, mae blaendal cerddoriaeth o £10, sy'n ad-daladwy ar ddiwedd y 

prosiect os yw'r gerddoriaeth a'r ffolder du WNO yn cael eu dychwelyd heb eu 

niweidio. Caiff blaendaliadau cerddoriaeth eu casglu yn y sesiwn ymarfer gyntaf. 

 

Os hoffech wneud cais ond bod y ffioedd yn achosi pryder, cysylltwch â: 

community.chorus@wno.org.uk  
 

 

Pam ddylwn i gymryd rhan? 

Mae'n gyfle gwych i'r rheiny nad ydynt yn hoff o glyweliadau i gymryd rhan mewn 

cynhyrchiad newydd sbon sydd wedi'i greu a'i ddylunio'n benodol i'n cantorion 

Corws Cymunedol (De).  Yn bwysicach fyth - mi fydd yn LLAWER o hwyl! 

 

Edrychwn ymlaen at glywed gennych, 
 

 

JENNIFER HILL 

Cynhyrchydd Ieuenctid a Chymuned 

mailto:community.chorus@wno.org.uk

